      
ԱՄՓՈՓԱԹԵՐԹ
«Հայաստանի Հանրապետության կառավարության 2006 թվականի ապրիլի 13-ի N 698-Ն որոշման մեջ փոփոխություններ կատարելու մասին» Կառավարության որոշման  նախագծի 

	1.  ՀՀ ֆինանսների նախարարություն
	05.05.2023թ. 

	
	N 01/9-1/8827-2023

	««Հայաստանի Հանրապետության կառավարության 2006 թվականի ապրիլի 13-ի N 698-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ, որով առաջարկվում է Մասիս համայնքի Մասիս քաղաքի Հանրապետության փողոց 73/6 հասցեում գտնվող 0.70815 հա չմասնավորեցվող հողամասերի շարքին պատկանող հողամասը՝ Թումո կենտրոնի կառուցման համար Սիմոնյան կրթական հիմնադրամին նվիրաբերելու նպատակով ընդգրկել մասնավորեցվող հողամասերի շարքում, հայտնում ենք, որ առարկություններ չունենք: 
	
Ընդունվել է ի գիտություն:
	

	2. Էկոնոմիկայի նախարարություն
	03.05.2023թ. 

	
	N 01/8145-2023

	«Հայաստանի Հանրապետության կառավարության 2006 թվականի ապրիլի 13-ի N 698-Ն որոշման մեջ փոփոխություններ կատարելու մասին» Կառավարության որոշման նախագիծը, հայտնում ենք, որ ՀՀ էկոնոմիկայի նախարարությունն իր իրավասությունների շրջանակներում առարկություններ և առաջարկություններ չունի։
	   Ընդունվել է ի գիտություն:
	 

	3. Քաղաքաշինության կոմիտե
	02.05. 2023թ.

	
	N 01/11.1/5105-2023

	   «Հայաստանի Հանրապետության կառավարության 2006 թվականի ապրիլի 13-ի N 698-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ չունի:
	  Ընդունվել է ի գիտություն:

	4. Կադաստրի կոմիտե
	28.04. 2023թ.

	
	N ՍԹ/5650-2023

	«Հայաստանի Հանրապետության կառավարության 2006 թվականի ապրիլի 13-ի N 698-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ դիտողություններ և առաջարկություններ չունենք:
   Միաժամանակ տեղեկացնում ենք, որ 2023 թվականի փետրվարի 3-ին                                  ՀՀ Արարատի մարզի Մասիս քաղաքային համայնքին տրամադրվել է նույն համայնքի Հանրապետության փողոց, 73/6 հասցեում գտնվող, 03-003-0055-0026 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.70815 հա մակերեսով հողամասի նկատմամբ սեփականության իրավունքի պետական գրանցման N 03022023-03-0014 վկայականը:
   Նախագծին կից փաթեթում առկա է Մասիս համայնքի ավագանու 2022 թվականի հուլիսի 21-ի N 134-Ա որոշումը՝ վերոնշյալ հողամասը «Սիմոնյան» կրթական հիմնադրամին նվիրաբերելու մասին: Այս առումով հարկ է նշել, որ ՀՀ հողային օրենսգրքի 65-րդ հոդվածի 6-րդ կետի համաձայն՝ բարեգործական ծրագրեր իրականացնելու նպատակով համայնքի սեփականություն հանդիսացող հողամասերը նվիրաբերության պայմանագրով անհատույց սեփականության իրավունքով կարող են տրամադրվել կառավարության համաձայնությամբ:
	  Ընդունվել է ի գիտություն:


	

	5.ՀՀ արդարադատության նախարարություն
	26.05.2023թ.

	
	N /27.4/26707-2023

	«Հայաստանի Հանրապետության կառավարության 2006 թվականի ապրիլի 13-ի N 698-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
 Նախագծի 1-ին կետի 2-րդ ենթակետը անհրաժեշտ է վերանայել, նկատի ունենալով այն հանգամանքը, որ «Ընդամենը» պարբերության «որից չմասնավորեցվող» սյունակում բացակայում է «145.18» թիվը: 
 Միևնույն ժամանակ հարկ ենք համարում նշել, որ որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար՝ «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում ե կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
	Մասամբ է ընդունվել: 
ՀՀ Արդարադատության նախարարության դիտողության վերաբերյալ հայտնում ենք, որ ՀՀ կառավարության 13 ապրիլի 2006 թվականի N 698-Ն որոշման մեջ ՀՀ կառավարության 11 մայիսի 2018 թվականի N 553-Ն որոշման մեջ կատարվել է փոփոխություն, որի արդյունքում «Ընդամենը» պարբերության «որից չմասնավորեցվող» սյունակում «145.63» թիվը փոխարինվել է «145.18» թվով, ուստի նոր նախատեսվող փոփոխության մեջ նշվել է արդեն փոփոխված մակերեսը:
Հիմնավորման կառուցվածքը վերանայվել է:

		6. ՀՀ վարչապետի աշխատակազմի իրավաբանական վարչություն
	15.11.2022 թ.

	
	№ 02/16.32/37246-2022



	23.06.2023թ.

	
	N 02/12.10/21465-2023

	 Նախագծով նախատեսվում է փոփոխություններ կատարել ՀՀ կառավարության 2006 թվականի ապրիլի 13-ի N 698-Ն որոշման մեջ՝ հետագայում Սիմոնյան կրթական հիմնադրամին գույք նվիրաբերելու նպատակով: Մինչդեռ հաշվի առնելով այն հանգամանքը, որ նշված որոշմամբ նախատեսված հողամասերը համապատասխան չափերով և նպատակային նշանակությամբ փոխանցվել են համայնքին, դարձել համայնքային սեփականության գույք՝ գտնում ենք, որ գույքի հետագա տնօրինման լիազորությունը իրականացնում է համայնքը՝ օրենքով սահմանված կարգով: Հետևաբար սույն որոշման մեջ փոփոխություն կատարելու անհրաժեշտությունը հիմնավորված չէ:
	Չի ընդունվել:
ՀՀ կառավարության 2006 թվականի ապրիլի 13-ի N 698-Ն որոշման 2-րդ կետի ա ենթակետի համաձայն Մասիսի քաղաքային համայնքին անհատույց սեփականության իրավունքով փոխանցվող 1043.8 հեկտար հողերից 145.18 հեկտարը մասնավորեցման ենթակա չի եղել:  Մասիս համայնքի Մասիս քաղաքի Հանրապետության փողոց 73/6 հասցեում գտնվող 0.70815 հա հողամասը ընդգրկված է եղել մասնավորեցման ոչ ենթակա 145.18 հա հատվածի մեջ (տես որոշմամբ հաստատված հավելված 4-ի էջ 4, 055-026 ծածկագրով հողամաս), ուստի առանց ՀՀ կառավարության 2006 թվականի ապրիլի 13-ի N 698-Ն որոշմամբ սահմանված օտարման սահմանափակումը վերացնելը հնարավոր չի լինի հետագայում գույքի Սիմոնյան կրթական հիմնադրամին գույք նվիրաբերելը՝ վերջինիս կողմից նախատեսվող ծրագրի իրականացման նպատակով:



